
Broj: 07/1- 45 -_____/20
Datum: 9.9.2020. god.

U skladu sa članom 55. Odluke o izvršavanju Budžeta Općine Kakanj za 2020. godinu („Službene novine Općine Kakanj„ broj: 1/20) i članom 10. Odluke o subvencioniranju kamata za rješavanje stambenog pitanja mladih i refundiranju troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju (“Službene novine Općine Kakanj”, broj: 8/20), objavljuje se 
JAVNI POZIV
za subvencioniranje kamata za rješavanje stambenog pitanja mladih i refundiranje troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju
I – PREDMET JAVNOG POZIVA

Predmet javnog poziva je podnošenje prijave i utvrđivanje liste kandidata za subvencioniranje kamata za rješavanje stambenog pitanja mladih i refundiranje troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju.
II – USLOVI ZA SUBVENCIONIRANJE KAMATA ZA RJEŠAVANJE STAMBENOG PITANJA MLADIH I REFUNDIRANJE TROŠKOVA ISHODOVANJA RJEŠENJA O ODOBRENJU IZGRADNJE/ URBANISTIČKE SAGLASNOSTI KOJA VAŽI KAO ODOBRENJE ZA IZGRADNJU.  
1. Uslovi koje kandidat za subvencioniranje kamata za rješavanje stambenog pitanja mladih i refundiranje  troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju mora ispuniti su:
a) da je starosne dobi od navršenih 18 godina do navršenih 35 godina u momentu podnošenja prijave,

b) da je državljanin Bosne i Hercegovine,

c) da ima prebivalište na području općine Kakanj,

d) da je podnosilac prijave nakon 01.01.2019. godine zaključio ugovor sa bankom o namjenskom kreditu za stambeno zbrinjavanje sa planom otplate kredita, odnosno ishodovao rješenje o odobrenju izgradnje/ urbanističke saglasnosti koja važi kao odobrenje za gradnju, te izvršio uplatu troškova (renta, uređenje građevinskog zemljišta, pretvorba zemljišta i taksa),
e) da podnosilac prijave i njegov bračni partner nemaju riješeno stambeno pitanje,

f) da podnosilac prijave posjeduje ugovor sa bankom o namjenskom kreditu za stambeno zbrinjavanju,

g) da podnosilac prijave do momenta podnošenja prijave ima urednu otplatu kredita prema planu otplate, 
h) da podnosilac prijave ili njegov bračni nisu bili korisnici sredstava za stambeno zbrinjavanje i/ ili subvencioniranje kamata za stambeno zbrinjavanje, 
i) da prodavac stana ili kuće nije roditelj kandidata ili roditelj bračnog partnera kandidata,
j) da je podnosilac prijave zaključio notarski obrađen ugovor o kupoprodaji stana ili kuće do dana podnošenja prijave po javnom pozivu za subvencioniranje kamata na kredite za rješavanje stambenog pitanja mladih

k) da podnosilac prijave nije bio korisnik refundacije troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju

l) da podnosilac prijave u momentu podnošenja prijave ima rješenje o odobrenju izgradnje/ urbanističku saglasnost koja važi kao odobrenje za izgradnju,

m) da površina stambenog objekta ne prelazi 150 m2 korisne stambene površine

2. Ukoliko su ugovor o stambenom kreditu i ugovor o kupoprodaju stana ili kuće zaključila dva lica ili ako su bračni partneri nosioci dva različita kredita za istu ili drugu stambenu jedinicu, podnosilac prijave može biti samo jedan bračni partner uz obavezu da drugi partner da izjavu, ovjerenu kod nadležnog organa, da je saglasan da on bude podnosilac zahtjeva.

III – DOKUMENTACIJA UZ PRIJAVU PO JAVNOM POZIVU

1. Uz prijavu po Javnom pozivu, kao dokaz da ispunjava uslove iz tačke II ovog javnog poziva, podnosilac prijave dostavlja sljedeću dokumentaciju:

a)  izvod iz matične knjige rođenih za podnosioca prijave i bračnog partnera,
b) CIPS obrazac PBA3 za podnosioca prijave i njegovog bračnog partnera, ne stariji od 30 dana (original ili ovjerena kopija),

c) uvjerenje o državljanstvu za podnosioca prijave (original ili ovjerena kopija),

d) uvjerenje izdato od suda sa mjestom prebivališta i mjestom rođenja da podnosilac prijave i njegov bračni partner, izuzev stana ili kuće koji je predmet prijave na koji se odnosi kupoprodajni ugovor, nisu vlasnici stana ili porodične kuće,

e) ugovor sa bankom o namjenskom kreditu za stambeno zbrinjavanje sa planom otplate kredita (kopija, izabrani kandidati naknadno dostavljaju na uvid originalnu dokumentaciju),
f) potvrdu od banke da postoji uredna otplata kredita sa ukupnim iznosom plaćenih kamata u toku kalendarske godine (treba da sadrži sljedeće podatke: ime i prezime podnosioca prijave, JMB, broj ugovora o stambenom kreditu, broj transakcijskog računa podnosioca prijave) (original),
g) izjavu podnosioca prijave ovjerenu kod nadležnog općinskog organa ili notara da u prethodnim godinama nije bio korisnik sredstava za stambeno zbrinjavanje i/ili subvencioniranje kamata za stambeno zbrinjavanje od drugih organa uprave (original ili ovjerena kopija),

h) izjavu podnosioca prijave ovjerenu od strane nadležnog općinskog organa, da prodavac stana ili kuće nije roditelj podnosioca prijave ili roditelj bračnog partnera podnosioca prijave (original ili ovjerena kopija),

i) notarski obrađen ugovor o kupoprodaji stana ili kuće (original ili ovjerena kopija),
j) potvrdu od banke da račun nije blokiran iz koje se vidi broj transakcijskog računa, ne starija od tri mjeseca od dana objave Javnog poziva (original ili ovjerena kopija),

k) izjavu o zajedničkom domaćinstvu ne starija od 30 dana (original ili ovjerena kopija),

l) dokaze o zaposlenju i visini stalnih izvora prihoda za sve punoljetne članove porodičnog domaćinstva (original ili ovjerena kopija): uvjerenje poslodavca o prosječnoj visini plate u posljednja tri mjeseca; ček od PIO penzije za posljednja tri mjeseca; za lica koja imaju registrovanu samostalnu djelatnost: rješenje o registraciji obrta/srodne djelatnosti, obrazac 2002 o plaćenim doprinosima, za posljednja tri mjeseca i GPD i SPR obrasci godišnje prijave za 2019. godinu; 
m)  uvjerenje iz Poreske uprave za podnosioca prijave i punoljetne članove domaćinstva o dodatnim prihodima (original ili ovjerena kopija);

n) uvjerenje Službe za zapošljavanje za sve nezaposlene članove domaćinstva, a ukoliko se isti ne vode na evidenciji službe za zapošljavanje, uvjerenje iz ispostave Poreske uprave za sve nezaposlene članove domaćinstva kao dokaz o statusu nezaposlenosti (original ili ovjerena kopija);

o) dokaz o postignutim rezultatima u oblasti nauke, umjetnosti, sporta i kulture – neobavezan dokument za dostavljenje (original ili ovjerena kopija). Dokaz izdat od strane Sportskog saveza BiH ili granskog sportskog saveza organizovan na nivou države mora da sadrži podatke iz kojih se vidi da je 1, 2. ili 3. mjesto osvojeno na Olimpijskim ili Paraolimpijskim igrama, zvaničnim svjetskim ili evropskim prvenstvima organizovanim od strane krovnih međunarodnih asocijacija u odgovarajućij oblasti sporta, odnosno da je 1, 2. ili 3. mjesto osvojeno na zvaničnim međunarodnim i državnim takmičenjima organizovanim od strane međunarodnih i državnih saveza članica Međunarodnog olimpijskog komiteta ili Sport Accorda. Za uspjehe u oblasti nauke, umjetnosti i kulture dostavljaju se drugi relevantni dokazi koji ukazuju na tačnost tvrdnji u prijavnom obrascu;

p) izjavu nadležnog organa o stepenu invalidnosti,

q) izjavu podnosioca prijave ovjerenu kod nadležnog općinskog organa ili notara da u prethodnim godinama nije bio korisnik sredstava za refundaciju troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju (original ili ovjerena kopija);

r) dokaze o plaćenim troškovima: renta, uređenje građevinskog zemljišta, pretvorba zemljišta i taksa. 
2. Kandidati koji ostvare pravo na subvencioniranje kamata za rješavanje stambenog pitanja, u narenim godinama uz popunjen prijavni obrazac prilažu samo potvrdu od banke o urednoj otplati kredita sa ukupnim iznosom plaćenih kamata.
3. Sredstva za  subvencioniranje kamata za rješavanje stambenog pitanja mladih dodjeljivat će se u traženom iznosu, a maksimalano do iznosa od 2.000,00 KM na godišnjem nivou, odnosno maksimalno do iznosa od 3.500,00 KM za refundiranje troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju.
4. Podnosioci prijave za refundiranje troškova koji za troškove rente, uređenja građevinskog zemljišta, pretvorbe zemljišta u građevinsko i takse kod podnošenja prijave ne utroše 3.500,00 KM mogu priložiti dokaze o troškovima za priključke do iznosa od 3.500,00 KM.
Obrazac prijave po Javnom pozivu za subvencioniranje kamata za rješavanje stambenog pitanja mladih i refundiranju troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju sa obrascima izjava, objavljen je na web stranici Općine Kakanj www.kakanj.gov.ba, a može se preuzeti i u zgradi Općine Kakanj (šalter sala), Ulica branilaca 1, Kakanj.

Popunjena prijava sa potrebnom dokumentacijom može se predati lično na protokol Općine Kakanj ili putem pošte na adresu: Općina Kakanj, Služba za društvene djelatnosti, boračka pitanja, raseljena lica, izbjeglice i povratnike, Ulica branilaca 1, Kakanj, u koverti na kojoj je potrebno staviti naznaku: 
Prijava na Javni poziv

za subvencioniranje kamata za rješavanje stambenog pitanja mladih i refundiranje troškova ishodovanja rješenja o odobrenju izgradnje/ urbanističke saglasnosti koja važi kao odobrenje za izgradnju
NE OTVARATI
Javni poziv ostaje otvoren zaključno sa 24.09.2020. godine.
Javni poziv se nalazi na oglasnoj ploči i na web stranici Općine Kakanj www.kakanj.gov 
Nepotpune i neblagovremene prijave neće biti uzete u razmatranje.
Dostavljena dokumentacija se ne vraća.

Dostavljeno:                                                    Pomoćnik Općinskog načelnika

   1 x oglasna ploča Općine                            ________________________

   1 x web stranica Općine                                          Rešad Zaimović

   1 x a/a






